
«ҚАНЫШҚА ҚАРАП ОЙ ТҮЗЕДІК»«ҚАНЫШҚА ҚАРАП ОЙ ТҮЗЕДІК»
Академик  Төрегел-
ді Шармановты әлем 
таниды. Ол әлемдік 
денсаулық ұйымының 
Л.Бернард атындағы 
алтын медаль иегері. 
Кезінде Қаныш атамыз 
ұлтқа ұя болған өңіріміз 
туралы: «Орыстардың 
Кремлі сияқты Ұлытау 
да қазақ үшін ардақты 
және қадірлі», – деген 
екен. Төрегелді ағамыз 
осы қасиетті топырақта 
туып-өскен. Арагідік 
телефон шалғанымыз-
да әңгіме арасында 
Қаныш  Сәтбаевпен 
кездескендігін айтып 
қалатын. Осы жолы сол 
кездесуді еске түсіруін 
өтіндік. 

– Бала кезден Қаныш Сәт-
баевтың атын естіп, талантына 
тәнті болып өстік. Бір көру арман 
болатын. Жезқазғанның сырын 
ашып, Қазақ ғылым академия-
сының негізін қалауы, Алаш иде-
ясын жалғастыруы оның даңқын 
аспандата түсті. 1947 жылы Ан-
глияға сапары кезінде Ұлыбри-
танияның экс премьер-министрі 
Черчилльдың сауалына «Қа-
зақтардың ішіндегі ең аласасы 
мен. Халқым менен де биік», деп 
жауап беруі одан әрі сүйсіндіре 
түскені анық. Қазақ жастары Қа-
нышқа қарап ой түзеп, оны пір 
тұтып, барлық ісін үйреніп алуға 
тырысып жүрдік. Қаныш Иман-
тайұлы Семейдегі мұғалімдер 
семинариясында білім алғанын-
да Алаш арыстарымен тығыз 
байланыста болды. Кейінгі 
жылдары бар күш-жігерін Алаш 
арыстарының арманын жүзеге 
асыруға жұмсады. Ұлан-байтақ 
жеріміздің байлығын игеруге бар 
ғұмырын арнады. Жезқазғанның 
кенін зерттеп, металлогендік 
және болжам картасын жаса-
ды. Қарағандыда металлургия 
өнеркәсібін дамытты. Ол кісінің 
тарихта қалдырған еңбектері де 
мол. 1951 жылы М.Әуезов, Х.Жұ-
малиев, Е.Исмаилов, А.Жұбанов 
ұлтшыл деп айыпталып, Кеңес 
Одағы билігінің оларды жұмыс-
тан босату туралы бұйрығын 
орындамағаны үшін Қазақ КСР 
академиясы президенті қызметі-
нен қуылды. Жерасты минерал-
дарының картасын жасағанда 
бірнеше ірі кен орындарын бел-
гілемеген екен. Болашақ ұрпақ 
қамы үшін екінің бірінің қолынан 
келмес батыл қадамдарға бар-
ды. Ол Алматыдағы Қазақ КСР 
Ғылым академиясын құрды. 
Нарқасқа азаматпен бірінші әрі 
соңғы кездесуім де осы акаде-
мия қабырғасында орын алды. 
Бірауыз тілқатысып, кабинетіне 
дейін шығарып салғаным есімде. 
Ол кезде фотоға түсе қоятындай 
қалта телефоны дегеніңіз жоқ. 

Тек көз алдымда қалып қойды. 
Жарқыраған бейнесі жүрегім-
де. Қаныш тұлғасы сан қырлы. 
Елге айтары бар қоғам қайрат-
кері болды. Менің ғылымға ден 
қоюуыма қатты әсер етті. Әлі 
күнге дейін сол кісінің ізімен 

жүріп келемін. Он бір жыл бойы 
еліміздің денсаулық министрі 
болдым. Қамшының сабындай 
қысқа өмірде қилы жағдайды 
өткердік. «Қазақша сөйледің» 
деген айыптауға да ұшырадым. 
Міне, осындай  кезеңдерде 

мойымай, денсаулық саласына 
бетбұрыс жасап, ұлт саулығы-
на үлес қостым. Төтен тағдырға 
да, қиянатқа да мойымадым. 
Білімге құштарлық, батылдық, 
жігер, талап, елге адалдық аға 
– буыннан бізге дарыған ерекше 

қасиет, аманат. Бұл аманатты 
ұрпақтан ұрпаққа жеткізу енді 
сендерге парыз, – деп аяқтады 
әңгімесін медицина саласының 
классигі.   

Мейрамгүл САЯЖАН. 

ГРАФИК ПРИЕМА 
ФИЗИЧЕСКИХ и ЮРИДИЧЕСКИХ ЛИЦ РУКОВОДИТЕЛЯМИ  
ГУ «АППАРАТ АКИМА ГОРОДА САТПАЕВ» на IІ квартал 2022г.

Наимено-
вание го-
соргана

Ф.И.О. лица, 
проводящего 
прием граж-

дан

Должность 
лица, прово-
дящего при-
ем граждан

Дата и вре-
мя приема 
граждан

Местона-
хожде-
ние го-
соргана

Конт.
телефон

Аппарат 
акима 
города 
Сатпаев

Идрисов 
Аскар 

Абылайулы

Аким 
города 
Сатпаев

Каждая 
среда   

в 18.00 часов г. Сатпаев
пр.К.Сат-
паева, 108

3-48-20 
(запись: 
в день 
приема 

9.00-
12.00) 

Аубакир 
Шапагат 

Момынбайұлы

Заместитель 
акима города

Каждый 
вторник 

 в 18.00 часов

Абдрахаев 
Батыр 

Есинтаевич  

Заместитель 
акима города

Каждый по-
недельник 

 в 18.00 часов

Толендина 
Айгуль 

Космановна

Заместитель 
акима города

Каждый 
вторник 
 в 17.00 
часов

Нысанбаев
Алмаз 

Серикбаевич

Руководитель 
аппарата аки-
ма города -

Уполномочен-
ный по этике

Каждая 
среда 

 в 17.00 
часов

Мүміндер үшін таптырмас мүм-
кіндік болып саналатын Рамазан 
айымен қала әкімінің орынбаса-
ры Шапағат Әубәкір құттықтап, 
көпшілікті ауыз бекітуге шақырды. 

– Біз талай сындарлы сәттерді 
өткерген халықпыз. Иманымыз 
бен бірлігіміздің арқасында қиын-
дықты еңсеріп, өсіп-өнген елміз. 
Аллаға шүкір, елдігімізді көрсетіп, 
талай қиындықты жеңдік. Екі жылға 
созылған пандемиялық жағдай 
кезінде де бірлігімізді көрсеттік. 
Алдағы уақытта да осы жолымыз-
дан танбайық. Рамазан – Раббы-
мыздың мейірім-махаббатына 
бөленетін ай. Берекелі айдың бе-
рекетінен құр қалмайық. Сауабы 
еселеніп жазылатын айда әрбір 
ізгі амалымыз қабыл болсын. Алла 
Тағала ұстаған оразамызға, қоғам 
үшін жасалған қайырлы істерімізге 
мол сауаптан жазсын. Еліміз аман, 
жеріміз тыныш, тәуелсіздігіміз ба-
янды болсын. 
Қарағанды қалалық Әл-Мәшә-

ни мешітінің найб-имамы Бейбіт 
Жансарин, Ахмет Ишан Ора-
зайұлы атындағы Жезқазған 
мешітінің бас имамы Нұрперзент 
Омаров, Б.Балқыбайұлы мешітінің 
бас имамы Қондыбай қажы Ақпа-

ров ғаламның жаратушысы болған 
Раббымызға сансыз мақтаулар, 
ардақты Пайғамбарымызға (с.ғ.с.) 
шексіз салауат айтты. 
Шариғатымыз бойынша ба-

лиғатқа толған, ақыл-есі дұрыс 
әрбір мұсылманға Рамазан айын-
да ораза ұстау – парыз. Алайда, 
жолаушылар, науқас жандар мен 
сырқаты асқынып кетуінен қауіп-
тенген адамдар, сондай-ақ, жүкті 
немесе омырауда баласы бар әй-
елдер ораза ұстауды кейінге қал-
дыруына болады. Бұған шариғат 
рұқсат береді. Рамазан – тәрбие 
мен тағылым айы. Қасиетті айда 
мұсылман баласы қанағат, шүкір, 
мейірім, бауырмалдық, кешірім 
сынды көркем мінезді қалыптасты-
руға тырысады. Өйткені, қасиетті 
айда мұсылманға көп жақсылық 
пен мүмкіндіктер беріледі. 

– Ардақты Пайғамбарымыз Мұ-
хаммед (оған Алланың салауаты 
мен сәлемі болсын): «Бұл айда 
жәннат есіктері ашылады. Ора-
за тұтқан адамның алдыңғы және 
кейінгі күнәлары кешіріледі», – де-
ген сүйінші хабар жеткізген.  «Алла 
Тағала қасиетті Құранда: «Шын 
мәнінде қиындықпен бірге жеңіл-
дік бар» («Шарх» сүресі, 6-аят) 
дейді. Міне, бүгінде қасиетті Ра-
мазан айында жамағатпен ауыз 
ашып, көпшілікпен бірге құлшылық 
жасауға мүмкіндік алдық. Осы күн-
ге жеткізген және осындай ұлы 
мүмкіндікті нәсіп еткен Жаратушы 
Жаббар Иемізге сансыз шүкірлер 
айтамыз. Пайғамбарымыз Мұхам-
мед (оған Алланың салауаты мен 
сәлемі болсын): «Кімде кім бауы-

рының қажетін өтесе, Алла оның 
қажетінде болады. Кімде кім мұ-
сылманның бір қайғысын сейілтсе, 
Алла оның қайғы-қасіреттерінің 
бірін сейілтеді. Ендеше, берекелі 
айда көбірек сауапты амал жасауға 
асығайық, ағайын. Ата-анамыздың, 
қазыналы қарттарымыздың дұға-
сы мен алғысын алуға тырысайық. 
Мүмкіндікке қарай мұқтаж жан-
дарға қолұшын беріп, науқастың 
көңілін сұрап, сауап алайық, – деді 
дін өкілдері. Осындай игі істерге үн-

деп, кәсіпкер азаматтарды қасиетті 
айдың құрметі үшін халқымыздың 
тұрмыс жағдайын ескеріп, әлеу-
меттік маңызы бар тауарлар мен 
азық-түлік бағасына мүмкіндігінше 
жеңілдік жасауға шақырды. 
Жер бетіндегі Алланы бір деп 

мойындаған, иманның шарттарына 
шүбәсіз сенген адамзат баласының 
сағынып күтетін, бізге екі дүниенің 
бақытының есігін ашатын мүбарак 
айды Ш.Ділдебаев атындағы Кен-
шілер сарайының өнерпаздары 
әнге қосты. 
Бұл айда Алла Тағала Ислам-

ның бес парызының бірі болған 
оразаны парыз етті. Адамзат ба-
ласын тура жолға бағыттайтын, 
ақиқат пен жалғанды, сауап пен 
күнә арасындағы парықты айқын-
дап беретін қасиетті Құран осы 
айда түсірілді. Сондықтан бұл айда 
оқылған Құран аяттарының сауабы, 
атқарған ізгі іс-амалдардың сауа-
бы өзге айларға қарағанда еселеп 
артады. Мұны қалалық КТК жастар 
театры, «Шапағат» орденінің иегері 
Абай Ораздың шәкірттері сахналық 
қойы лыммен жеткізді. 
Ораза – күндіз тек ішіп-жеуден 

өзін шектеу деген сөз емес. Ора-
за – рухтың азығы, тәннің шипасы. 
Рамазан – үлкен сабыр мектебі.  
Халқымыз ежелден ерекше қастер-
леп: «Он екі айдың сұлтаны», – деп 
атаған. Сахна төрінде жастар жа-
рапазан айтып, оразаның келгенін 
өлең жолдарымен жеткізіп, наси-
хаттады. 

Мейрамгүл САЯЖАН.
Суреттер автордікі. 

Парыз Парыз 

БЕРЕКЕЛІ АЙДЫҢ БЕРЕКЕЛІ АЙДЫҢ 
БЕРЕКЕТІНЕН БЕРЕКЕТІНЕН 
ҚҰР ҚАЛМАЙЫҚҚҰР ҚАЛМАЙЫҚ
Қазақстан Мұсылмандары діни басқармасы, Б.Балқыбай-
ұлы атындағы қалалық мешіт ұйымдастырған «Қош келдің, 
Рамазан!» діни, рухани жыр кеші жан мен тәнді тазартып, 
жүректегі иманды қатайтып, береке мен бірлікке бастады. 

2022 жылдың IІ тоқсанына «СӘТБАЕВ ҚАЛАСЫ ӘКІМІНІҢ АППА-
РАТЫ» ММ  БАСШЫЛАРЫНЫҢ   ЗАҢДЫ және ЖЕКЕ ТҰЛҒАЛАРДЫ 

ҚАБЫЛДАУ КЕСТЕСІ

Мемлекеттік 
органның

 атауы

Азаматтарды 
қабылдауды 
жүргізушінің 
аты-жөні

Азаматтар-
ды қабыл-
дауды жүр-
гізушінің 
лауазымы

Азаматтар-
ды қабылдау 
күні, айы, 
уақыты

Мемле-
кеттік 
орган-
ның ме-
кен-жайы

Хабарла-
су теле-
фоны

Сәтбаев 
қаласы 
әкімінің 
аппараты

ЫДЫРЫСОВ 
Асқар 

Абылайұлы

Сәтбаев 
қаласының 

әкімі

Әр аптаның 
сәрсенбісі 

сағат 18.00-де Сәтбаев 
қаласы

Қ.Сәтбаев 
даңғылы, 

108

3-48-20 
(жазылу: 
қабылдау 

күні 
9.00-

12.00) 

ӘУБӘКІР 
Шапағат 

Момынбайұлы

Қала әкімінің 
орынбасары

Әр аптаның 
сейсенбісі 

сағат 18.00-де  

 АБДРАХАЕВ
Батыр 

Есинтайұлы

Қала әкімінің 
орынбасары

Әр аптаның 
дүйсенбісі 

сағат 18.00-де  

 ТӨЛЕНДИНА
Айгүл Қос-
манқызы

Қала әкімінің 
орынбасары

Әр аптаның 
сейсенбісі 

сағат 17.00-де  

НЫСАНБАЕВ 
Алмаз 

Серікбайұлы

Қала әкімі 
аппаратының 
басшысы - 
Әдеп жөнін-
дегі уәкілі

Әр аптаның 
сәрсенбісі

сағат 17.00-де  


